
4. Несиелендіру жүйесі

Шаруашылық жүргізудің нарықтық жағдайында несиенің негізгі формасына банк несиесі, яғни, коммерциялық банк беретін несиенің әр түрі мен тұрпаты жатады. Банк несиесі саласында несиелік қатынастың субъектілеріне шаруашылық органдары, халық, мемлекет және банктердің өздері жатады. Белгілі болғандай, несие мәмілесінде несиелік қатынастың субъектілері несие беруші және қарыз алушы ретінде алға шығады.

Несие берушіге өзінің уақытша бос каражатын белгілі бір мерзімге қарыз алушының иелігіне беретін тұлға (жеке және заңды) жатады.

Қарыз алушы - қаражатты (ссуданы) пайдалану үшін алатын және оны белгіленген мерзімде қайтаруға міндетті несиелік қатынастағы тарап. Банк несиесіне келсек, бұл арада несие мәмілесінің субъектілері ретінде екі тұлға, яғни, несие беруші мен қарыз алушы алға шығады. Бұл мынаған байланысты: банк негізінен тартылған қаражатпен жұмыс істейтіндіктен банк шотына қаражатын орналастыратын субъектілердің (шаруашылық органдары, халық, мемлекет) алдында қарыз алушы ретінде болады. Өзінде шоғырландырылған ресурстарды қаражатқа мұқтаж субъектілердің пайдасына қайта бөлу арқылы банк несие берушіге айналады. Халық шаруашылығы, мемлекет және т.б. секілді несие мәмілесінің өзге тараптары өз қаражатын банк шотына орналастыру арқылы несие берушінің рөліне енеді, ал ссуданы сұрағанда қарыз алушыға айналады.

Коммерциялық банк өз клиенттеріне әр қилы белгілері бойынша жіктеуге болатын несиенің әр түрін ұсынады.

Ең алдымен қарыз алушылардың негізгі тобы бойынша жіктеуге болады, мәселен, халыққа, мемлекеттік органдарға берілетін несие.

Тағайындалуы (бағыты) бойынша несиені былайша жіктеуге болады:

- тұтыну несиесі;

- өнеркәсіп несиесі;

- сауда несиесі;

- ауыл шаруашылығы несиесі;

- инвестициялық несие;

- бюджеттік несие.

 Шаруашылықтың барлық саласындағы кәсіпорындарға берілетін банк несиесін жұмыс істеу салаларына қарай екі негіз түрде болуы мүмкін: негізгі қордың ұлғайтылған ұдайы өндірісіне қатысатын ссуда және айналым қорын ұйымдастыруға қатысатын несие. Соңғысы өз кезегінде өндіріс саласына бағытталатын несиеге және айналым саласына қызмет ететін несиеге белінеді.

Пайдаланылу мерзімі бойынша мынадай несиелер бар:
- талап етілмелі;

- мерзімді.

- Соңғысы өз кезегінде мыналарға бөлінеді:

- кыска мерзімді (1 жылға дейін);

- орта мерзімді (1 жылдан 3 жылға дейін);

- ұзақ мерзімді (3 жылдан көп).

Әдетте, айналым қорын қалыптастыратын несие қысқа мерзімді болып келеді, ал негізгі қордың ұлғайтылған ұдайы өндірісіне қатысатын ссуда орта және ұзақ мерзімді несиелерге қатысты.

Мөлшері бойынша несиелер - ірі, орташа және ұсақ, ал қамтамасыз етілуі бойынша - қамтамасыз етілмеген (бланктік), қамтамасыз етілген несиелер. Қамтамасыз етілу сипаты бойын кепілзаттық, кепілдікті және сақтандырылған несиелер.

Берілу тәсілі бойынша банк ссудасын өтемақы ссудасы төлем ссудасы деп бөлуге болады. Бірінші жағдайда несие қарыз алушының есеп айырысу шотына оның тауарлы-материалдық құндылыққа салынған немесе шығынға жұмсалған өзіндік қажатының орнын толтыру үшін бағытталады. Екінщі жағдайда ссудасы несиеленген шара бойынша төлемді төлеуі үшін қарыз алушыға ұсынылатын ақшалай есеп айырысу құжатының төлеміне тікелей бағытталады.
Өтелетін әдісіне қарай мерзімі ұзартылған (бөліктеп, біртіндеп төленетін) банк ссудасы және бір мерзімде өтелетін (белгілі бір күнде төленетін) ссуда бөліп бөлінеді.

Кәсіпорындардың және өзге де ұйымдық-құқықтық құрылымдардың өндірістік және әлеуметтік қажеттіліктерін банк несиелеудің принциптерін қатаң сақтай отырып несиелейді. Несие принциптері несиелеу жүйесінің негізгі элементі болып табылатындықтан несиенің мәні мен мағынасын, сондай-ақ, объективті экономикалық зандылықтардың, оның ішінде, несие қатынасы саласындағы зандылықтардың талаптарын бейнелейді.

Несие принциптері - несиенің қайтарылу мерзімділігі, саралануы, қамтамасыз етілуі, ақылылыгы.

Осы заманғы коммерциялық банктер несие ақысын белгілегенде ескеретін негізгі факторлар:

· коммерциялық банктердің ҚР ҰБ-ға беретін ссуда бой​ынша проценттің базалық мөлшерлемесі;

· банкаралық несие бойынша орташа процент мөлшерлемесі, яғни, өзінің активтік операциялары үшіи басқа коммерциялық банктен сатып алынатын ресурстардың орташа процент мөлшерлемесі;

· банктің әр түрлі депозит шоты бойынша өз клиентіне төлейтін орташа процент мөлшерлемесі; несие ресурстарының құрылымы (тартылған қаражаттың үлесі неғүрлым жоғары болса, несие соғүрлым қымбат болуы керек);

· шаруашылық жүргізушілердің несие сұранысы (сұраныс неғүрлым жоғары болса, несие соғүрлым арзан); 

· несие сұралатын мерзім және несие түрі, дәлірегі, қамтамасыз етілуіне қарай банк үшін оның катер деңгейі; 

· елдегі ақша айналысының тұрақтылығы (инфляция қарқыны неғүрлым жоғары болса, несие ақысы соғұрлым қымбат болуы керек, яғни ақшаның құнсыздануынан банктердің өз ресурстарын жоғалтып алу қатері артады).

1. Инвестиция саласында орын алған құрылымдық өзгерістердің талдауы мынадай тұжырым жасауға мүмкіндік берді: несие және салық әдістерімен орталықтандырылған капитал салымдарының азайтылғанына және орталықтандырылмаған  капитал салымдарының шектелгеніне қарамастан ұзақ мерзімді инвестицияның және олардың қаржы-несие тұрғысынан қамтамасыз етілу проблемалары бүгінгі таңда өткір күйінде қалып отыр. Бұл мыналарға байланысты:

1) тұтынылатын тауар өндірісінің жиынтығында шоғырланған шаруашылық жүргізудің бірқатар салаларында инвестициялық қызмет жанданды, аймақтық басқару органдарының әлеуметтік инфрақұрылымды инвестициялаудағы қызметі жанданды. халық инвестициясының рөлі артты;

2) «инвестициялық тастандының» есебінен құнды қағаздағы, жалға берудегі, құрал-саймандағы, жекешелендірудегі инвестиция өсті;

3) мамандандырылған қаржы-несие институттарының, инвестициялық банктердің және капитал салымдарын жеңілдікті қаржыландыруға және несиелеуге арналған қорлар құрылды;

4) негізгі элементтеріне ақша-несие тұрғысынан реттеу тетігі жататын экономиканы басқарудың нарықтық тетіктері қолданысқа енді.

Осы заманғы жағдайда қысқа мерзімді және ұзақ мерзімді банктік несиелеудің нарықтарын, сондай-ақ, ақша-несие саясатын жүргізуде негізгі тұтқа ретінде пайдаланылатын құнды қағаздар нарығын бөліп көрсетуге болады. Бұл ұзақ мерзімді несиелерді бөлумен ҚР территориясында несие салымдарының анықталған мақсатты, шекті мөлшерінен, құнды қағаздармен операцияларды шектеудің және ынталандырудың арнайы тетігін, коммерциялық банктердің қатер деңгейі жоғары активтерін (ұзақ мерзімді несиелер мен құнды қағаздардағы банктің салымын) шектейтін белгіленген экономикалық иормативтерден көрініс тапқан.

Салыстырмалы түрде аса ірі жарғылық капиталға ие коммерциялық банктер ұзақ әрі қатерлі ссудаларды ұсынуы мүмкін.

Мұнда ссудалық саясатты әзірлеу барысында маңызды фактор ретінде болатын активтердің пайдалылығы ескеріледі.

Банктер, егер ұстай алатын болса немесе банктегі резервтің өсімі кемісе, депозит тұрақты болса, ұзақ мерзімді несиенің проценті бойынша демеу қаржы берсе, артықшылықты бағыттары болca, қарыз алушыларының төлем қабілеті бар болса, ырықтандырылған ссуда саясатын ұстануы мүмкін.

Ұзақ мерзімді банк несиесі берілетін объектілерге капитал салымы үшін кәсіпорындар, ұйымдар және құрылыс бойынша шығындары үшін азаматтар жатуы мүмкін, сондай-ақ, ұзақ мерзімді банк несиесі өндірістік және әлеуметтік-тұрмыстық тағайындаудағы объектілерді қайта құруға және оны техникалық жағынан қайта жарақтандыруға, техниканы, құрал-сайманды және көлік құралдарын, үй-ғимарат пен құрылғыларды сатып алуғa, сонымен бірге бірлескен кәсіпорынды құруға, ғылыми-техникалық өнімдерді, интеллектуалдық құндылықтарды және өзге де меншік объектілерін жасауға берілуі мүмкін.

Ұзақ мерзімді несиедегі қажеттіліктерді ірі қарыз алушылар, әдетте, қаражатты пайдаланбастан бұрын жоспарлап қояды. Кәсіпрындар мен ұйымдардың несие өтінімі негізінде банк әр кезең жылдарында сұралуы мүмкін несиенің ықтимал сұранысын анықтайды, өзге ссуда бойынша мерзімдерді және талап етілген курстардың сомасын есептейді. Несие өтінімі ресурстардың шегінен асып түсетін болса, банк мыналардың бірін тандауына туpa келеді: несиенің бір бөлігін өз мойнына алатын корреспонденттік банктермен өзара пайдалы келісімшартқа отыру немесе банк өзіне аса қажетті клиенттен бас тарту. Бұл онымен (клиентпен) банктің өзара карым-қатынасы қауіп төндіреді.

2. Ұзақ мерзімді ссуданы беру барысында банктердің кәсіпорындармен, ұйымдармен және азаматтармен құратын негізіне несие қатынасынының несие келісімшарты жатады.

Әдетге, ұзақ мерзімді несие берудің несие келісімшартының ресімделуі техникалық-экономикалық негіздемесінің ұсынылуымен бірге жүреді. ТЭН-де несиенің қандай мақсат үшін сұрағаны рет-ретімен көрсетіледі, ең сыйымды баптарды (материалдық шығындар, еңбекақы және т.б.), ажыратумен несие есебінен төлеуді көздейтін ұйғарынды шығындардың (сметаның) есе айырысуы жүргізіледі.

Шикізаттың, несиеленетін шараны жүзеге асыруға қажетті материалдардың, жиынтықтаушы бұйымдардың, құрал-жабдықтың және басқадай материалдардың жоспарланған түсімі жеткізілімдердің мөлшерін, құнын, мерзімін көрсететін жеткізушімен жасалған тиісті келісімшартпен (жекелеген жағдайда - құндылықтарды жеткізуді, жұмыс өндірісін, қызмет көрсетуді жүзеге асыратын олардың кепілдемесімен) нығайтылуы керек.

Есеп айырысулар мен келісімшартта қолданылатын бағаға сілтеме (прейскуранттық келісімшартты және т.б.) жасалуы керек.
ТЭН-нің жеке бөліміне несиеленетін шараны жүзеге асырудан немесе егер ссуданы өтеудің көзіне әр түрлі қызмет бағыты бойынша барлық түсімдер жататын болса, барлық қызмет түрінен түсетін клиенттің болжалды табысының есеп айырысуы кіреді.

Табыстың есеп айырысуын жалпы табысты да және таза табысты да (қажетті шығындарды, аударымдарды, салықты және басқадай міндетті төлемдерді ескерумен) көрсете отырып, несиені пайдаланудың барлық жоспарлы кезеңіне жасау қажет.

Клиент сатып апушылармен жасасқан келісімшарттың деңгейінде және жеткізілімнің мөлшері мен құнын көрсету арқылы олардың өтінімі деңгейінде несиеленген щаралардың (өнім, жұмыс, қызмет көрсету) нәтижелерін жүзеге асырудың бір бөлігінде өзінің істегендерін де ұсынуы тиіс. 

Бұл мәлімет ссуданың қаншалықты тиімді болатындығын анықтаудың және оның өтелетін нақты мерзімін анықтаудың бастапқы негізі болып табылады. Банк әдетте залалды, пайдалылығы төмен, коммерциялық емес немесе нақты әлеуметтік бағыты жоқ жобаларды несиелемейді.

Несиенің өтелуі мен қайтарылуын қамтамасыз ететін, басқа қызмет түрлерінен түсетін клиенттің табысы арқылы орны толтырылатын бағдарламалар ғана несиеленуі мүмкін. Алайда бұл жобалар банк қызметінің жарғысына, міндеттемелері мен бағдарламасына қайшы келмеуі керек.

Егер жоба қандай да бір мүліктің жалгерлігімен немесе жаңа құрылыс салумен байланысты болатын болса, банкке, сонымен қатар жалдау келісімшартының көшірмесін және осы мақсат үшін тиісті жер учаскесін бөлу жөніндегі жергілікті үкімет органының шешімін ұсынуы қажет.

Несие есебінен жүзеге асырылатын аса ірі инвестициялық бағдарламамен байланысты жобалар алдын ала сараптауға берілуі мүмкін.

Ұзақ мерзімді несиені пайдаланудың проценттік мөлшерлемесі, комиссиялық сыйақысы және басқа да төлемдер келісімшарт негізінде белгіленеді.

3. Пайыздық мөлшерлемесі тұрақты әрі өзгермелі болуы мүмкін.

Тұрақты мөлшерлеме ссуданың барлық мерзімінде өзгеріссіз қалады, ал өзгермелісі нарык жағдайына, депозит (салым ақша) бойынша проценттің өзгерісіне, ресми жарияланған инфляция индексіне және өзге де себептерге қарай қайта қарастырылып, кезең сайын (3-6 айда бір рет) өзгертіледі.

Ұзақ мерзімді несиенің базистік мөлшерлемесін анықтау барысында мына факторлар ескеріледі:

- Қаражатты тартудың шығыны;

- Қатер деңгейі;

- Ссуданы өтеудің мерзімі, бақылаудьщ (несиені өтей алатын қабілетін талдау, кепілге салынғандарды кезең сайын тексеру, төлем индексациясы және т.б.) және ссуданы ресімдеудің шығындары;

- Коммерциялық банктердің мөлшерлемелері, сондай-ақ облигация нарығындағы мөлшерлемелері, банк пен қарыз алушының арасындағы қарым-қатынастың сипаты;

- өзге активтерді инвестициялау барысында алынуы ықтимал пайданың нормасы.

Ұзақ мерзімді ұсақ ссуда бойынша проценттер әдеттегідей келісімшарттың барлық әрекет ету мерзіміне белгіленеді.


Керісінше, аса ірі ссуда туралы келісім өзгермелі мөлшерлемені қарастырады.

Несиенің пайдаланылған кезеңі үшін алынатын процентке тиесілі сома ссуданы беру барысында бір мезгілде немесе бөліктеп (біртіндеп) ұсталуы мүмкін, сондай-ақ, оны қарыз алушы несие келісімшартымен анықталған мерзімге олардың есептелуі бойынша төлеуі мүмкін.

Жекелеген құрылыс бойынша құрылыс кезеңі үшін есептелген процент өндіріліп алынбауы мүмкін, оның сомасы аталмыш құрылысқа берілген ссуда бойынша жалпы берешекке қосылатын болады әрі ссуданы қайта қайтарудағы алғашқы төлем барысында өтеледі.

Банк жекелеген қарыз алушыларға немесе шаралар үшін жеңілдікті несие беруді жүзеге асыру барысында оған осы бағдарламаны жүзеге асыруға несиені тарту жөнінде шешім қабылдайтын органның есебінен алынбаған процентті біртіндеп төлеу туралы мәселе алдын-ала шешіледі.

Ұзақ мерзімді ссуда жеткізушілер мен мердігерлердің шотын төлем немесе қарыз алушылардың есеп айырысу шотына төлем қаражатын аудару жолымен ТМҚ-ны сатып алуына, құрылыс-монтаждау жұмысының орындалуына қарай кезең бойынша немесе бір мезгілде берілуі мүмкін, ал жалгерлерге, фермерлерге жеке қарыз алушыларға олардың азаматтармен есеп айырысу үшін ссуда қолма-қол ақшамен беріледі.

Несие берудің нақты формалары несие келісімшартында қарастырылады.

Берілген ұзақ мерзімді ссуда әрбір жекелеген жағдайда немесе несиеленген шара аяқталғаннан кейін қарыз алушының өз міндеттемесін (міндеттеме-тапсырманы) өтейтін аталмыш мерзіміне ресімделеді.

Кәсіпорындарға, ұйымдарға және кооперативтерге берілетін ұзақ мерзімді несиені өтеудің нақты мерзімі мен кезеңділігі қарыз алушының қаржылық жағдайына, төлем қабілеттілігіне, шығынның өтелуіне, несие қатеріне, сондай-ақ, қосымша қаржыландыру көздерінің айналымдылық жылдамдылығының қажеттілігіне қарай банктің қарыз алушымен жасасқан келісімшарты бойынша анықталады.

Ішінара алғанда, жер учаскесі, дача, гараж және өзге де қосымша кепілге салынатын мүліктер арқылы банк беретін қосымша несие, кәсіпорындар мен азаматтардың каржылық қаражаты муниципалитеттің демеу-каржы, жекешелендіру сертификаттары секілді қосымша қаржыландырудың көздері де ұзақ мерзімді несиені өтеудің мерзіміне және кезеңділігіне өз әсерін тигізуі мүмкін.

Оған жаңа құрылыс мерзімінде меншік кұқыгын берумен мерзімі ұзартылған қолда бар жылжымайтын мүлікті сату-сатып алу аукционы немесе делдалдық фирмалар арқылы контрактіні бекіту жаңа құрылысты жылжымайтын мүліктің фьючерлік сатылуынан түсегін түсімнің есебінен қаржыландыруға мүмкіндік береді.

Бұл жүйе құрылыстағы бағаның тұрақсыздығымен байланысты коммерциялық қатерді кемітуге мүмкіндік береді.

3 Тақырып. Несиелендіруді ұйымдастыру

Жоспар:

1. Қазақстан Республикасындағы ипотекалық несиелер

2. Концорциумдық несие

3. Ломбардтық несие

1. Ипотека кепілдік берушінің сатуына болатын немесе басқаша жолмен шеттете алатын кез келген жылжымайтын мүлкіне қойылуы мүмкін. Ипотека мыналарға қойылуы ықтимал:

- жер учаскесі;

- кәсіпорын, үй-ғимарат, құрылғы және кәсіпкерлік қызметте пайдаланылатын кез келген жылжымайтын мүлік:

- тұрғын үйлер мен пәтер;

- саяжай, бау-бақша үйі, гараж және тұтынылатын өзге құрылыстар;

- басқадай жылжымайтын мүліктер.

Ипотека заттары кепілдік берушінің меншігі болуы кері немесе толық шаруашылық жүргізуде пайдаланылатын жалпы меншіктегі мүлік (әрбір меншіктеушінің ондағы үлесі белгілі болмайды). Барлық меншік иелерінің жазбаша келісімі болмаса ипотека қойылмайды

Меншіктің жалпы үлесіне қатысушы өз үлесін басқа меншік иелерінің келісімінсіз баршаға ортақ мүліктің құқығына сала алады. 

Жылжымайтын мүлікті кепілге салу туралы негізгі ереже ипотека жөніндегі келісімшарттың кепілхат түрінде бекітіліп қарастырады.

Мұндай келісімшарттың нақты занды күші болуы үшін оны тиісті дәрежеде ресімдеп (яғни, ол реквизиттердің қажетті тізбесін қамтуы тиіс), нотариалдық тұрғыдан растау қажет.

Ипотека туралы келісімшарт мемлекеттік тіркеуден өткен сәтінен бастап күшіне енеді.

Ипотека мемлекеттік тіркеуден өтуі үшін кепілзатты устаушының мемлекеттік бажды төлегенін растайтын кепілхат пен құжаттар ұсынылған жағдайда оның (кепілзат ұстаушының) өтініші негізінде жүзеге асырылады.

Ипотека тіркеуді жүзеге асыратын органға осыған қажетті құжаттар түскен күннен бастап, 15 күннің ішінде тіркелуі керек. Бұл арада тіркеу күніне құжаттардың тіркелуге түскен күні жатады. Тіркеу жазбасы мына мәліметтерді қамтиды:

- кепілдік беруші жөніндегі мәлімет,

- ипотеканың заты туралы мәлімет, өткен ипотеканың болғанын және ипотекалық міндеттеменің әрекет ету мерзімін көрсету.

Ипотеканың тіркелгені жөніндегі мәлімет кепілхатқа енгізіледі. Онда ипотеканы тіркеген органның толық атауы, ипотеканың тіркелген күні мен орны, тіркеу номері көрсетіледі. Бұл мәліметтер тіркеуді жүзеге асырған ұйымның лауазымды қызметкерлерінің қол қоюымен және мөрімен расталады.

Ипотека тіркеуі міндетті шарт болып табылады: кез келген тұлға тіркеуді ипотека объектісіне сәйкес жүзеге асыратын органнан тіркеу жазбасының көшірмесін (немесе одан расталған үзінді көшірмені) алуға құқылы.
Ипотека жөніндегі тіркеу жазбасы кепілдік берушінің және кепілзат ұстаушының өтінішімен бірге кепілхатты ұстаушының өтініші бойынша немесе ипотеканы тоқтату туралы сот шешімі бойынша өшіріледі.

Кепілзат ұстаушы кепілхат бойынша өзінің құқығын басқа тұлғаға бере алады, алайда құқықты былайша беру сол тұлғаға несие келісімшартымен (немесе басқадай негізгі міндеттемемен) қамтамасыз етілген ипотека бойынша құқықты бір мезгілде табыс ету арқылы жүзеге асырылады.

Кепілхат бойынша құқықты кепілзат ұстаушы жаңа кепілзат ұстаушының пайдасына оған кепілхатты нотариалдық тұрғыдан расталған атаулы табыстама жазбаны орындау жолымен табыс етеді.


Кепілзат ұстаушы ипотекамен қамтамасыз етілген несие келісімшарты бойынша борышқорға кепілхат жөніндегі құқықты табыс еткені жөнінде жазбаша түрде хабарлауы қажет. Борышқор осының негізінде жаңа кепілзат ұстаушының алдында өзінің келісімшартын орындауға міндетті.

Кепілзат ұстаушы өзіндегі кепілхатты басқа тұлғаға онымен бекітілген несие келісімшартын қамтамасыз етуде кепілге сала алады.

Кепілхаттың кепілдігімен қамтамасыз етілген несие келісімшарты орындалмаған жағдайда ипотекалық кепілзатты ұстау кепілхатты кепілге ұстаушының талабы бойынша өз құқығын ипотекалық кепілзатты берушіге табыс етуге міндетті.

Бұл құқықты қайта табыстаудан бас тартқан жағдайда кепілхатты кепілге ұстаушы бұл құқықты сот тәртібімен өзіне аударуын талап ете алады.

Кепілзат беруші кепілзат ұстаушымен келісе отырып, ипотека затыи басқа тұлғаға, оның меншігіне (толық шаруашылық жүргізуіне), жалға немесе өтеусіз негізде уақытша пайдалануына беруге құқылы.

Бұл жағдайда ипотека өз күшін жоғалтпайды, тек ипотека келісімшарты бойынша барлық міндеттеме ипотека затының құқығын алған тұлғаға өтеді.

Кепілзат беруші ипотекамен қамтамасыз етілген міндеттемені (несие келісімшартын) орындамаған жағдайда кепілзат ұстаушының талабы кепілге салынған мүліктің құнынан сот шешімі және төрелік сот бойынша қанағаттандырылады. Бұл, әсіресе, мына жағдайларға - тұтас кәсіпорын, тұрғын үй, пәтер ипотека заты ретінде алға шықкан жағдайда немесе ипотека келісімшартын бекіту үшін басқа тұлғаның немесе басқару органының келісімі қажет болған жағдайда қатысты болады.

Ипотека затын өндіріп алу ҚР Әділет министрлігінің лицензиясына ие мамандандырылған ұйымдардың көпшілікке арналған сауда-саттығында кепілге салынған мүлікті сату жолымен жүзеге асырылады. Ипотека затын көпшілікке арналған сауда-саттықта сатуды жүзеге асыратын ұйымды сот орындаушысы таңдайды және оны өткізудің уақытын да сот орындаушысы белгілейді.

Көпшілікке арналған алдағы сауда-саттық туралы ақпаратты ипотекаларды сататын мамандандырылған ұйым (оны өткізгенге дейін бір айдан кешіктірмей) баспасөзге толық жариялауы керек.

Сауда-саттықта кепілге салынған мүлікті сатып алған сатып алушыға мамандандырылған ұйым сатып алынған мүліктің меншік құқығының оған (сатып алушыға) өткенін растайтын куәлікті табыс етуге міндетті.

2. Концорциумдық несие

Нарықтық экономиканы оңайлатудың әрі енгізудің негізгі несие қатынасын дамытумен, несие берудің жаңа формасын пайдаланумен, әр алуан банк ынтымақтастығының формалары байланысты.

Шаруашылық жүргізудің іс-тәжірибесінде әр түрлі саладағы, оның ішінде консорциумдық мәміле ұйымдастыруда банк қызметінің бірігуі жүріп жатыр.

Қаржыландырудың дәстүрлі көзі болып табылатын мемлекеттік бюджеттің есебінен қаржыландыруды шектей отырып, халық шаруашылығы салаларын модернизациялау және техникалық жағынан қайта жарақтандыру, энергия, экология, шикізат өндіру, ғылыми-техникалық әзірленімдерді енгізу секілді салаларда аса ірі ауқымды шараларды жүзеге асыру валюта ресурсын қоса алғанда орасан зор несие ресурсын қажет етеді.

Ұзақ мерзімді несиелеуге арналған несие ресурстарын тартудың қиындығына байланысты және өзіндік қаражаттары тәуелді болғандықтан жекелеген коммерциялық банктер инвестиция салаларындағы қажеттілікті қанағаттандыра алмайды. Жекелеген коммерциялық банктердің ұзақ мерзімді ірі несиені беру мүмкіндігі банк өтімділігінің қолданыстағы нормативтерімен, бір қарыз алушыға берілетін ссуданың шекті мөлшерімен шектелген.

Инвестициялық процестерді несиелеу барысында маңызды әрі шешуші сәтке ұзақ кезеңге өтімді қаражаттардың пайдаланылмауымен (тыйым салынуымен), қарыз алушының несиені өтей алатын қабілетімен және оның несиеленген жобаны уақтылы жүзеге асыру мүмкіндігімен байланысты несие тәуекелдігі жатады.

Бұл проблемалар банк бірлестігін - инвестициялық мақсаттарға ұзақ мерзімді несие беретін консорциумды құрғанда өз шешімін табады.

Консорциум несиесі, егер несие мөлшері немесе несие қатсрі бір банк үшін өте жоғары болатын болса, қысқа мерзімді несиенелеуде пайдаланылуы мүмкін.
Консорциум несиесі қатысушы банктердің ресурстарын біріктіру есебінен беріледі, қарыз алушы төлемей кеткен жағдайда осылайша әрбір банк үшін олардың өз ресурстарынан айырылып қалудың қатері шектеледі.

Консорциум мәмілесіне тек банктер ғана емес, сонымен бірге несиеленетін шараларды жүзеге асыруға тікелей қатысы бар карыз алушылар да қатыса алады.

Мәселсн, аралас зауыттың цехтарын модернизацияламай тұрып, негізгі өндірісті модернизациялау мүмкін емес.

Бұл жағдайда консорциум несиесіне деген қажеттілік өндірістің бірнеше буынын қамтиды әрі осыған орай арнайы өндеуді және ресімдеуді қажет етеді.

Консорциум несиесі дербес несие формасы болып табылмайды және банк ссудасының басқа түрлеріндегі принципке негізделеді: несие берудің техникасы мен несие ресурстарын шоғырландыру тетігі ғана өзгереді.

Банк консорциумы әдетте аса ірі, бір ғана мәмілені қаржыландыру үшін құрылатын уақытша консорциумға және банктер тепе-тендік негізінде құрылтайшылық ететін тұрақты әрекет ететін консорциумға бөлінеді.

Соңғысы көбінесе валюта нарығы мен ссудалык капитал нарығында операцияларды жүзеге асыру үшін пайдаланылады.

Консорциум мен консорциум мәмілесі уақыт жағынан шектеулі болғанымен, банктердің арасындағы байланыс кейінгі ұқсас мәміле үшін жаңғыртылуы мүмкін және іс-тіжірибеде банк ынтымақтастығының сабақтастығы байқалып отыр.

Қазақстан Республикасында нарықтық қатынастардың дамуына қарай банк консорциумы тек несиелік қана емес, сонымен бірге, кепілдікті операцияларды да, сондай-ақ, ақша нарығы құнды қағаздармен операцияларды да бірігіп орындайтын тұрақты банк бірлестігін білдіреді.

Біздің мемлекетіміз валюталық несиенің негізгі үлесін консорциум негізінде тартады, валюталық несиені беру үшін коммерциялық банктер де консорциумдық форманы пайдалана бастады.

Банк консорциумы қоғамда қолданылатын азаматтық кодекстің және тұтастай коммерциялық қызметті реттейтін нормативтік актілердің негізінде құрылады.

Әрбір консорциумның қызметі бір немесе бірнеше банктің басшылығымен жүзеге асырылады.

Банктер басшылықты бірлесіп жүзеге асырса да араларынан бір банкті жетекші етеді. Жетекші банк клиентурамен келіссөздер жүргізеді, алғашқы сатысында несиелеуге ұсынылған жоба және операцияларды жүргізумен байланысты тәуекелдіктер зерделейді, консорциум мүшелері мен клиенттердің арасын ұсынылған мәмілелердің себебі бойынша пайда болған мәселер келісімін береді, ең бастысы операцияларды жүргізуге қажет соманы жұмылдырады.

Консорциум мәмілесінің қаржылық жағдайы шешуші (маңызды) мәнге ие болғандықтан келіссөздің бастапқы кезеңінің тараптармен келісіледі.

Банк жүйесінде жоғары репутацияға ие, білікті кадрлары бар, қаржы-несие мекемелерімен ауқымды байланыс орнатқан, аса ауқымды операцияларды жүргізудің белгілі бір тәжірибесін жинақтаған және жеткілікті деңгейде ірі пассивтері бар банк, әдетте ұйымдастырушы банк ретінде алға шығады.

Консорциумға банкті қабылдаудың шартына ұсынылатын несиенің мөлшеріне және осы операция бойынша қатердің деңгейіне тәуелді қатысудың ең аз шамадагы мөлшеріне берілетін келісім жатады.

Несиелеуге ұсынылатын жобаның қатері неғүрлым жоғары болса, консорциумға тартылатын банктердің саны да соғұрлым көп болады және әрбір банк үшін қатердің деңгейі осылайша кемитін болады.

Алайда банк консорциумының төлемсіздік қатерін кеміту үшін  несиелеу тетігін жетілдіріп қана қоймайды, ол сонымен қатар төлем қабілетсіздігінен туатын қатерді жоғары тұрған ұйымдарға, банктерге, мемлекеттік институттарға, үкіметке және т.б. жүктеп, қарыз алушыдан белгілі бір кепілдікті талап етеді, несиені сақтандыру, берілген ссуданы қайта қаржыландыру мәмілелерін шешеді.

Консорциумдық мәміленің стандарттының несиелеу формасы жоқ.

Консорциумды құруда банктер қолданыстағы занды, ал несие қатынасын ресімдеуде коммерциялық мақсатқа лайықтылығын басшылыққа алады.

Несиелеу саласында консорциум мәмілелерін ұйымдастырудағы жалпы тәсілдемелерге мыналар жатады:

- қарыз алушының және қаржыландырылатын жобаның сенімділігі;

несиелеуге қатыстыру үшін басқа да банктердің келісімін алудың мүмкіндігі;

- ссуданы берудің және өтеудің мерзімін, тәртібін нақты анықтау;

- қарыз алушының қаржылық қызметі мен инвестициялық жоспарын тиянақты талдау;

- ықтимал қатерлер және оларды сақтандыру әдістері. Тізбеленген факторлардың сипатына қарай мыналар анықталады:

- ссуда түрі (орта мерзімді, ұзақ мерзімді);

- несие үшін (несие ресурстарының сұранысы мен ұсынысын, несие мерзімі мен мөлшері, осы операция бойынша қатердің деңгейін ескерумен) алынатын процент;

- консорциум арқылы несие берудің техникасы. 
Консорциумға мүше банктердің құқықтық өзара қарым-қатынасының көзіне консорциумдық келісімшарттың негізінде пайда болатын міндеттеме жатады. 
3. Ломбардтық несие

Оңай сатылатын (жылдам өтетін) мүліктің кепілге салынуы ломбард несиесі деп ұғылады әрі мұндай несие түрінің құқығы ежелден бар, әсіресе, Солтүстік Италияда (Ломбардияда) кеңінен тараған болатын.

Қымбат металдар мен тауарлар оны қамтамасыз етуші ретінде қызмет етті. Кейін өсімқорлар ломбардты ақшаны жылжымалы мүліктің кепілдігімен беретін несие мекемелеріне айналдырды.

Алгашқы ломбардты Италиядан шыққан келісімсек XV ғасырдың екінші жартысында Францияда құрды. Содаң соң ломбардтар Еуропаның әр түрлі елдерінде пайда бола бастады.

Осы заманғы шетелдік банк іс-тәжірибесінде ломбардтық несие ең алдымен маусымдық несие формасында немесе төлем қаражатындағы қысқа мерзімді қажеттілікті өтеудің овердрафтық түрінде пайдаланылады.

Жеке қарыз алушыларға берілетін ломбардтық несиенің маңызды түрлеріне құнды қағаздардың, тауарлардың, қымбат металдардың кепілдігімен берілетін несиелер немесе талап кепілдігімен берілетін несие жатады.

Құнды қағаз кепілдігімен берілетін ломбардтық несие. Ломбардтық несиенің бұл формасы шетелдік банк іс-тәжірибесінде ең маңызды форма ретінде саналады. Кепілдікке тек қор биржасында бағасы белгіленген құнды қағаздар ғана қабылданады. Мұндай несиелік қызметті көбінесе үкіметтің құнды қағаздарымен операция жасайтын дилерлер мен өз клиенттерінің құнды қағаз сатып алуын қаржыландыратын брокерлер пайдаланады.

Оның үстіне, құнды қағаз сатып алуы үшін жеке тұлғалар да

ссуда сұрап, банкке жиі өтініш түсіреді. Құиды қағаздар аясындағы ссуда 

«оn саll» (талап етілмелі) шарты арқылы беріледі.

Несиенің сомасы әдетте құнды қағаздардың бағамдық құнының 

50-90%-ін құрайды.

Несие олардың бағамдық құнының тек бір бөлігін ғана өтей алады. Басқа бөлігін - маржаны (сатушы бағасы мен сатып алушы бағасы арасындағы айырмашылық) мәміле бекітілгенде қарыз алушы төлейді. Мысалы, егер маржа 60% деңгейінде болатын болса, онда бұл мынаны білдіреді: инвестор құны 10000 доллар акцияны сатып aлy барысында 6000 доллар төлеуге міндетті, ал қалған 4000 доллар үшін банктің көмегіне жүгіне алады. Несиенің өзі құнды қағазды бағалау және кепілдікке қабылдау бойынша операцияны ұйғарады. Құнды қағаздарды сақтаудың шығыны көп болмайды, өйткені, бұл қағаздар депозитке салынған құнды қағаздардың арнайы шотында сақталады.

Құнды қағаздардың құны тек қор биржасында ғана өзгертілетіндіктен олардың кепілдік құнын бағалау банкке ешқандай қиындық тудырмайды. Әдетте, банк бұл құнды биржалық бағамнан біршама төмен белгілейлі. Себеп - биржа бағамы ауытқуы мүмкін, яғни ауытқу ықтималдығы болады.

Шетел іс-тәжірибесінде Банк түрі мен бағамдық қатердің деңгейіне сәйкес құнды қағаздардың кепілдікті құны әр түрлі бағаланады.

Мәселен, 1934 жылы АҚШ-та Федералдық Резерв қорының (ФРС) Басқарушы Кеңесі іс-тәжірибеге, егер мұндай ссуда жеке тұлғаларға берілетін болса, құнды қағаздар аясындағы ссуда бойынша маржаны реттеуді (құнды қағаздардың 25-тен 100%-ке дейінгі нарықтың құны шегінде) енгізді.

1972 жылы Кеңес ұйғарылатын (міндетті) маржаның бағасын 65% деңгейінде белгіледі. Ол үшін сатып алынатын акцияның ең аз дегенде 65% нарықтық құнын төлеумен сатып алушылардың міндетті түрде иеленуін талап етті және осыған орай оларға баиктен осы акцияны сатып алуы үшін олардың нарықтық құнының 35% шамасынан аспайтын ссуданы алуға рұқсат етілді.

1974 жылы ұйғарылатын маржаның шамасы 50%-ке дейін кеміп кетті және бұл көрсеткіш әлі күнге дейіи сол күйі өзгеріссіз қалды.

Бұл ереже ұлттық қор биржасында тіркелген ақцияларды сатып алу барысында ғана жарамды және коммерциялық банктермен қатар осындай тағайындаудағы несиені беретін ссуда берушілер үшін жарамды болып табылады.

Әдетте шетелдік банк іс-тәжірибесінде құнды қағаздарды кепілдікті құны мынадай шектерде ауытқьш тұрады:

• кепілхаттық парақтың (ипотекалық облигация) кепілдікті құны 90%-тік бағамнан төмен түспейді;

• борыштық міндеттеменің құны (ссуданы алу барысын қарыз алушының несиегерге беретін құжаты) бағамдық құнның 80%-іне дейін құрайтын шамамен бағаланады;
• өзге борыштық міндеттеме - олардың бағамдық құнына 60%-іне дейін;

• акция - олардың бағамдық құнының 50-дсн 70%-іне дейін. 

Кепілге салу тұрғысынан алғанда құнды қағаздар сапасын өлшеміне (критерийіне) олардыц шапшаң ету мүмкіндігі және ол шығарған тараптың қаржылық жағдайы жатады. Бұл жағынан алғанда шетел іс-тәжірибесінде сапасының ең жоғары рейтингісіне айналымдылығы жылдам мемлекеттік құнды қағаздар ие.

Мұндай кепілзатты пайдаланған кезде несиенің ең көп шамасындағы сомасы осы құнды қағаз құнының 95%-іне де жетуі мүмкін.

Бұл арада сатып алушының құнды қағаздар нарығында сатып алған акциясы жөнінде сөз болып отыр, өйткені, құнды қағаздарға салынған капитал нақты мүлік болып табылады.

Шетелдерде вексель де кепілге салынады. Кепілге салынатын зат ретінде вексельге қойылатын негізгі талап - нақты тауа мәмілесін бейнелеуге міндетті. Бөлектеп (біртіндеп) төлеуге сатылатын тауарлардың сапасы мен ассортименті де, вексель бойыниіа төлем мерзімі де ескеріледі.

Шетелдік банк іс-тәжірибесінде вексель салыстырмалы түрде алғанда сирек ломбардталады, өйткені, есептік несиенің құны әдетте, ломбард несиесінің мөлшерлемесінен бір процент тармағына кем болады.

Тауарлардың кепілдігімен берілетін ломбард несиесі. Несиеің бұл түрі көбінесе заңды тұлғаларға беріледі. Ломбард несиесін беру барысында кепілге салынатын зат ретінде биржада сауда-саттық жүргізуге жарайтындай бағасы салыстырмалы түрде тұрақты тауарлар ғана пайдаланылады. Бұған, мысалы, астық, қант, кофе және т.б. жатқызуға болады.

Германия банктері кепілге салынатын зат ретінде биржалық және биржалық емес тауарларды да қабылдай береді. Тауардың түріне қарай олардың кепілдікті бағасы олардың құнының 50-ден 60%-ке дейінгі шегінде ауытқиды.

Банкке биржалық тауарларды кепілге салу қарыз алушыларға әлдеқайда қолайлы. Бұл жағдайда оған банкке тауарларды сараптау және бағалау жұмыстарының шығынын өтеудің қажеті болмайды, оның үстіне, биржалық тауарлардың бір ғана қарыз сомасын қамтамасыз ету үшін оларды биржалық емес тауарларға қарағанда біршама аз сомада кепілге салуды қажет етеді.

Соңғы жағдайда банк, әдетте, биржалық емес тауарлар бағамының ауытқуга аз ұшырайтындықтан ғана осындай қадамға барады. Қажет болған жағдайда оларды сатумен байланысты біршама шығын шегуіне тура келеді.

Биржалық және биржалық емес тауарлар, әдетте, банкке кепілге салынады және ондағы құнды қағаздар құқығын беру жолымен сатылады. Германияда мұндай қағаздарға, мысалы, ордерлік қойма куәлігі, коносамент, тауардың жөнелтілгені жөнінде ордерлік куәлік жатады.

Ордерлік қойма куәлігі - бұл сақтаушының мүлікті қабылдағанын растайтын және сақтаушы оны қойма куәлігімен бірге беруге міндетті құжат.

Бұл құжаттың кеңінен пайдаланылуының бір себебі - ордерлік қойма куәлігін беру құқығы бар сақтаушыға қойылатын айрықша талап.

Бұл құқықты беру жөніндегі шешімді арнайы мемлекеттік мекеме шығарады.

Мүдделі кәсіпкер мұндай құқықты алу үшін өзіне қатысты ақпараттарды ұсынады: кәсіпорынның жарғысы, сауда тізілімінен

үзінді көшірме, басшылардың тізімі, сақтау орнын иелену құқықтық негізі, сақтау орнының техникалық сипаттамасы, сақтаушыға қызмет көрсету жөніндегі ереже, қызмет көрсету тарифі, соңғы үш жылдың тексерілген жылдық балансы және бірқатар өзге де мәліметтер.

Ордерлік қойма куәлігін беру құқығын алған жағдайда бұл туралы шешім арнайы баспасөзде жарық көруі керек.

Бұл рұқсат кері қайтарылып алынуы да мүмкін, оны жариялау қажет.

Сақтаушының берген барлық мәліметі өзі жүргізу тиіс тіркелімге енгізіледі.

Берілетін куәлік бірыңғай үлгіге сәйкес келуі керек.

Банк іс-тәжірибесі ордерлік қойма куәлігінің банкке берілуін және онда сақталуын қажет етеді. Басқа жағдайда банк мүліктің банк атынан сақтауға берілуін талап ете алады.

Бүгінгі таңда Германияның банктік іс-тәжірибесіңде ордерлік қойма куәлігінің кепілзаты сирек ұшырасатынын айта кету керек.

Пайда болған ордерлік қойма куәлігі туралы мұндай арнайы заң қазақстандық құнды қағаздар жөніндегі заңға толық сәйкес келеді.

Бұл құжат ҚР банктерінің кепілдік берушінің мүлік саласына араласпай-ақ кепілге салынған мүліктің жағдайын бақылауға мүмкіндік береді әрі тауарлардың, оның ішінде, биржалық тауарлардың айналымын оңайлатады.

Қымбат металдардың кепілдігімен берілетін несие. Бұл ломбардтық операцияның ескі формасы әрі шетелдік іс-тәжірибеде сирек ұшырасатын несие формасы.

Кепілзаттың бағаланған құны (әдетте, бұл - алтын монета, алтын құймасы, күміс, платина) тиісті қымбат металл бағасы шамамен 95%-ін құрайды.

Талап кепілдігімен берілетін несие. Кепілге әр түрлі қаржылық талаптар салынуы мүмкін, мысалы, сақтандыру келісімщарты бойынша талап; еңбекақы, ипотека төлемінің талабы, жылжымайтын мүліктің кепілзаты туралы тіркелімдегі жазбалар. Талаптың кепілдікті бағасының шекарасы талаптардың түрлері бойынша ажыратылады, алайда тұтастай алғанда олардың деңгейі салыстырмалы түрде жоғары болады.

Ломбардтық несиенің құны қарыз алушы үшін проценттен және комиссиялық төлемнен қалыптасады.

Комиссиялық алымның деңгейі ең алдымен кепілге салынған мүлікті сақтаудың шығынына қарай анықталады.

1. Несиені кепілдік объектісі ретінде қамтамасыз ету мақсатын қарыз алушыға әр түрлі құнды қағаздар, атап айтқанда, акция-облигация, қысқа мерзімді казынашылық міндеттемелер, депозит сертификаттары берілуі мүмкін. Кепілдікке атаулы құнды қағаздар да және ұсынылмалы құнды қағаздар да қабылданады.

Шетелдік коммерциялық банктердің іс-тәжірибесінде құнды қағаздармен берілетін қысқа мерзімді және ұзақ мерзімді ссудалар қатар дамыған.

Құнды қағаздармен ұзақ мерзімді ссуданың берілуі банк ұзақ мерзімді сипаттағы ресурстардың бар екендігін білдіреді. Ол біршама деңгейдегі қатермен байланысты болады, өйткені, ссуданы пайдалану барысында құнды қағазды камтамасыз ету үшін қабылданған нарықтық баға елеулі өзгеруі мүмкін және ссуданы өтелмеген жағдайда құнды қағаздардың нарықтық бағамының құлдырауына байланысты банк залалға ұрынады.

Сондықтан да мұндай ссудаға жасалатын несие келісімшарты құнды қағаздар бағамы өзгере қалған жағдайда банктің құқығы қорғайтын көптеген қосымша шарттарды қамтиды.

Қазақстандағы экономикалық жағдайды, құнды қағаздар нарығының дамымағандығын және инфляциялық процесті отандық коммерциялық банктер ескере отырып, құнды қағаздармен берілетін ұзақ мерзімді ссудаларды беруге тәуекел етпейді.

Оның үстіне, бұл мақсат үшін оларда ұзақ мерзімді сипаттағы несие ресурстары жеткілікті болмауы мүмкін. Осыған байланысты бүгінгі таңда коммерциялық банктердің іс-тәжірибесінде тек құнды қағаздармен берілетін қысқа мерзімді ссудалар ғана қолданысқа енген.

Кепілдік құны құнды қағаздардың атаулы құны бойынша емес, нарықтық бағамы бойынша бағаланады.

Айырылып қалу қатерін азайту (залалға ұрынып қалмау) үшін банк ссуданы кепілдік құнының 50-70% шегінде беруі керек. Алайда, банк осылайша сақтық жасаған күннің өзінде кездейсоқтықтан құтыла алмайды. Мұны қарастырылып отырған кепілдік формасының өзіндік ерекшелігінің болуымен түсіндіруге болады, өйткені, ол құнды қағаздардың нарықтық бағамы құлдырағанда кұнсызданып кетуі мүмкін. Міне, сол себепті де коммерциялық банктер мынадай ережені басшылыққа алуы қажет.

Банк қарыз алушымен несие келісімін бекіте отырып, мынадай ережені қарастырғаны мақсатқа лайықты болады: кепілге ашынған қағаздың биржалық бағасы, мысалы, ссуданы берген кезде кепілдік құны есептелетін базалық биржа бағасына карағанда 5%-ке төмендеген жағдайда клиент банк анықтаған қосымша кепілдікті ұсынуға міндетті.

Егер клиент мұны қаламаса немесе істегісі келмесе, онда ол борыштың қамтамасыз етілмеген бөлігін өтеуі қажет немесе барлық ссудаиы қайтаруы тиіс.

Несие келісімшартында банк талаптарын клиент орындамаған жағдайда, сондай-ақ, мерзімі өткен берешек пайда болған жағдайда кепілге салынған қағаздың бір бөлігін немесе барлығын банктің (клиентке хабарламай) сататындығы, ал ақшалай түсімнің мерзімі өтіп кеткен, қамтамасыз етілмеген борышты өтеуге бағытталатыны айтылуы керек.

Егер түсім сомасы аталмыш борыштан кем болса, онда клиент өзінің барлық қалған мүлкімен банктің алдында жауап беретін болады.

Басқаша айтқанда, құнды қағаз кепілдігінің өзіндік ерекшелігi мынада: қарыз алушының жауапкершілігі кепілдіктің құнымен ғана шектеліп қалмайды, яғни қарыз алушының жауапкершілігі оның барлық мүлкіне қатысты болады.

Тек осындай тәсілдеме ғана құнды қағаздардың кепілдігімен несие берілетін кезде банктің коммерциялық мүддесін қорғай алады.

Құнды қағаздар кепілдігі кепілге салынган құнды қағаздарды банктің сақтауына беруді ұйғаратын кепілге салу шартымен жүзеге асырылады.

Меншік құқығына сыртқы эмитенттердің, яғни өзге кәсіпорынның, банктің, мемлекеттің құнды қағаздары жататын, төлем қабілеті бар кез-келген кәсіпорын несие ала алады. Қарыз алушы кәсіпорынның өзіндік акциясы мен облигациясын банк ссуда қамтамасыз ету үшін қабылдамайды.

Банк құнды қағаздармен берілетін ссуданы берместен бұрын мынадай факторларды назарға алуы қажет:

- кепілге салынган құнды қағаздың сапасын;

- кайталама нарыкта құнды қағаздарды кепілдік объектісі ретінде өткізудің мүмкіндігін;

- банктің, фирманың, АҚ-тың және өзге де құнды қағаздарды шығаратын ұйымдардың төлем қабілеттілі (олардың репутациясы неғұрлым жоғары болса немесе құнды қағаздар бойынша төленетін табысы тұрақты болса, құнды қағаздар бағамы да соғұрлым тұрақты әрі оларды өткізудің деңгейі жоғары болады);

- құнды қағаздардың қолданыстағы нарықтық құнын, яғни олардың қор биржасындағы белгіленген бағасын.

Қарыз алушы ссуданы алуы үшін құнды қағаздармен берілетін ссуданы беруі туралы өтінішті банкке ұсынуы керек. Бұл өтінішке 2-кестеде көрсетілген форма бойынша банкке кепілге салынатын қағаздың тізімін қоса тіркеп беруі тиіс.

2. Несиені камтамасыз етудегі құнды қағаздар кепілдігінің тізілімі

	№

рет
саны
	Құнды

кағаздардың атауы
	Эмитент-

тердің

атауы
	Құнды

қағаздардың

нөмірі
	Атаулы

құны
	Келісімшарт бекітілген сәттегі нақты бағамдық құны


Ссуданы беру жөніндегі мәселе жағымды шешілген жағдайда несие келісімшарты және кепілдік туралы келісімшарт жасалады.

Атаулы құнды қағаздың кепілзаты да оның келесі бетінде табыстама жазбамен (передаточная надпись), яғни кепілдікті индоссаментпен, ал ұсынылмалы құнды қағаздың кепілзаты қабылдау-қайта табыстау актісімен ресімделеді.

Несие берілетін құнды қағаздарды банк сақтауға және басқаруға қабылдайтындықтан қарыз алушы мен банктің арасында, сонымен бірге, трастық қызмет көрсетудің де келісімшарты бекітілетін болады.

Құнды қағаздардың кепілдігімен берілетін несиенің мөлшері оның кепілдікті құнынан белгілі бір процентпен белгіленеді. Бүл процент несиені қамтамасыз етуші ретінде алға шығатын әpбip құнды қағаз бойынша банкке қауіп төндіретін қатер деңгейімен анықталады.

Ішінара алатын болсақ, іс-тәжірибедегі ссуданың мөлшері:

- мемлекеттік құнды қағаздар кепілдігі, олардың кепілдік құнының 90% мөлшерінде белгіленеді;

- қор биржасына тіркелген банк акциялары 70-80% деңгейінде ауытқуы мүмкін;

- кәсіпорынның бағасы белгіленген құнды қағаздар олардың кепілдікті бағасының 60-70% деңгейінде болады. 

Қарыз алушы ссуда бойынша берешегін белгіленген мерзімде өтемеген жағдайда несиені қамтамасыз ету үшін кепілге салынған құнды қағаздар белгіленген тәртіп бойынша банктің меншігіне өтеді.

Банк бұл құнды қағаздарды өзінде қалдыра алады немесе оларды қолданыстағы бағам бойынша сатып, клиент алган ссуданың орнын толтыруы мүмкін.

3. Тұтыну несиесі

Тұтыну несиесі халықтың әр түрлі тұтынушылық қажет қанағаттандырудың құралы ретінде қызмет етеді. Бұл apaда кәсіпкерлік қызметі үшін жеке тұлғаларға берілетін ссуда тұтыну несиесіне жатпайды.

Тұтыну несиесінде қарыз алушыға жеке тұлға, ал иесі берушіге несие мекемесі, сондай-ақ, әр түрлі меншік формасындағы кәсіпорындар мен ұйымдар жатады.

Нарықтық экономикалы елдерде халыққа қызмет көрсетуді қолайлы әрі пайдалы формасы ретінде тұтыну несиесі экономикада үлкен рөл ойнайды. Сондықтан да ол мемлекет тарапынан белсенді түрде реттеледі. Реттеу несие берудің және оны пайдаланудың деңгейінде жүзеге асырылады әрі бұл реттеу несиеленетін операцияға өзіндік қаражатпен бастапқы қатысу, несие мерзімі, процент мөлшерлемесі арқылы түпкілікті тұтынушыны несиеленуін мақұлдауда немесе несиелеу режимін қатайтуда көрінеді.

Әр түрлі елдерде жеке қарыз алушыларды несиелеуге байланысты әр қилы зандар қолданылады, алайда, олардың бәрін баршаға ортақ нұсқама біріктіреді: тұтынушылардың өмір деңгейін арттыруга қажетті мөлшерінде несиеге қол жеткізу.

Біздің елімізде қайта құру процесіне дейін 1987 жылға дейінгі экономикада екі түрлі тұтыну несиесі басымдыққа ие болды:

- ұзақ уақыт пайдалануға жарамды тауарларды сатып алуға арналған несие;

- тұрғын үй құрылысының жеке және кооператив несиесі. 

Ұзақ уақыт пайдалануға жарамды тауарларды сатып  алуға арналған несие жанама сипатта болды, өйткені оны мемлекеттік банктің делдалдылығы арқылы әр түрлі сауда ұйымдары беріп келді.

Тұрғын үй құрылысының (жеке және кооперативтік) несиесін несие мекемелері (мемлекеттік банк және құрылыс банкі) тікелей берді.

Өндірістің құлдырауымен, соған орай тауар айналымының әлсіреуімен, сондай-ақ, бөліп-бөліп төлеумен тауарларды сатып h.is формасында халықты несиелейтін жекеше коммерциялық құрылымдардың бөлшек саудада белсенді түрде құрылуымен бірге шаруашылық жүргізудің нарықтық формасының қалыптасу процесі басталған кезде қолға алынған осы шаралардың нақты мәні болмай қалды.

Тұрғын үй несиесін, сонымен катар, тұтыну несиесінің кейбіреулерін беру жүзеге асырылды. Мәселен, несиелер мыналарға:

- құрылысқа және бау учаскелерін көріктендіруге;

- ауылдық жерлердегі маусымдық тұруға арналган үйлердің құрылысына, оларды сатып алу мен жөндеуге;

- мал төлдерін сатып алуға және асырауға берілді;

- 1987 жылы құрылған Қазақстан Жинақ банкісі тұрмысқа аса қажетті тұтыну несиесін берді.

Тұрмысқа қажетті тұтыну несиесін ҚР Халық банкісі занды тұлғаларды несиелеуде қолданатын, атап айтқанда, несиенің қайтарылуы, несие мерзімі, несиенің мақсатты бағыты, несиенің ақылылығы жэне қамтамасыз етілуі секілді принциптерді сақтай отырып берді.

Ссуданы беру кезінде басшылыққа алынатын маңызды өлшемге қарыз алушының төлем қабілеттілігі жатады.

Бүгінгі таңда Қазақстан банктері тұтыну ссудасының екі түрін ұсынады:

- ағымдағы мақсаттарға («кезек күттірмейтін мұқтажға берілетін») арналған несие;

- капиталдық сипаттағы шығынга берілетін несие.

Кезек күттірмейтін қажеттілік несиесін (орта мерзімді несие) Халықтық банк дербес табыс көзі бар азаматтарға (оның ішінде, зейнеткерлерге де), олардың тұрғылықты жері бойынша бөлімшелері арқылы береді.

Мынаны айта кету керек: бүгінгі танда осы несие бойынша мерзімі өткен берешектердің мөлшері күрт артып кетті. Оған мыналар себепті болды:

- жұмыссыздықтың өсуі;

- ай сайынғы төлемдердің артуы;

- кәсіпорын бухгалтерлерінің несиені өтеуге арналған төлемдерді аударудан бас тартуы.

Бұл өз кезегінде аталмыш ссуданы банктердің беруін шектейді. 

Кезек күттірмейтін қажеттілікке арналған несиені коммерциялық банктер де біртіндеп бере бастады. Бұл өз несие ресурстарын қалыптастыру үшін жеке салымшылардың қаражатын тартудың негізгі тәсілі болып табылады.

Кейбір коммерциялық банктер өз акционерлеріне банк aкциясымен және өзге де құнды қағаздармен қамтамасыз етілген несиені ұсынатын болды. Несиенің мөлшері несие келісімшартының әрекет етуі және несиелеу мерзімі басталған сәттегі несиесінің қолындағы акцияның нарықтық құнына қарай белгіленеді. Несиенің ең көп шамадагы мөлшері акцияның нарықтық құнының 85%-ін құрайды.

Тұтыну несиесінің екінші түрі - капиталдық шығындары арналған несие (ұзақ мерзімді) - кезек күттірмейтін қажеттілікке арналған несиеден айырмашылығы - халыктан оны қашан пайдаланатыны жөнінде есеп беруді және банктен алынған соманың мақсатты бағыты туралы құжаттарды талап етеді.

Азаматтардың құрылыс салуына (реконструкция) және тұрғын үй сатып алуына көмек көрсету мақсатында банктер тұрғын үй несиесінің үш түрін ұсынады:

- алдағы тұрғын үй құрылысына жерді сатып алуға және жайғастыруға арналған қысқа мерзімді және ұзақ мерзімді несиелер (жер несиесі);

- тұрғын үй құрылысына (реконструкция) яғни, құрылыс жұмыстарын тікелей қаржыландыруға арналған қысқа мерзімді несие (құрылыс несиесі);

- тұрғын үй сатып алуға арналған ұзақ мерзімді несие.

Тұрғын үй проблемасын шешуде халыққа көрсетілетін қаржылық несиелік қолдау азаматтардың өз қаражаттарымен, сондай-ақ құрылыс салуға немесе тұрғын үй сатып алуға демеу-қаржыны өтеусіз берудің негізінде жүзеге асырылады.

Тұрғын үй құрылысын несиелеу құрылысшыға белгіленген тәртіпте жер учаскесін бөліп беру және тиісті органдардың тұрғын үй құрылысына рұқсат ету шартымен жүзеге асырылады. Бұл жөніндегі тиісті құжаттарды қарыз алушы банкке ссуданы беру туралы өтінішімен қоса ұсынуы керек.

Оған қоса, банкке белгіленген тәртіпте келісілген және бекітілген сметалық жобалау құжаттамалары және клиенттің төлем қабілетін анықтауға қажетті құжаттар (жұмыс орнынан берілетін анықтама), сонымен бірге, қамтамасыз етілген міндеттеме берілуі тиіс.
Азаматтардың қамтамасыз етілген міндеттемесі ретінде жылжымайтын мүлік кепілзатының келісімшартын бір немесе одан да көп азаматардың, сақтандыру компаниясының және өзге де заңды тұлғалардың кепілгерлігін ұсынуға болады.

Әр түрлі меншік формасындағы кәсіпорындар мен ұйымдарға өз жұмыскерлерінің тұрғын үй жағдайын жақсартуда олардың алған тұрғын үй несиесінің өтелуіне кепілдік беру арқылы жәрдемдесуіне және бұл несиені өздерінің (кәсіпорындар мен ұйымдардың) қаражат есебінен бөлектеп немесе толық өтеуіне рұқсат етілген.

Кепілге салынатын затқа мыналар жатуы мүмкін:

- қарыз алушының меншігіне жататын құрылыс салуға арналған жер учаскесі немесе осы учаскеге өзге де мүліктік құқықтар;

- дайын тұрғын үй немесе аяқталмаған құрылыс, өзге де мүлік түрлері мен кепілзат ретінде пайдалануға болатын, ҚР-дың қолданыстағы заңына сәйкес келетін мүліктік құқық.

Кепілге салынған мүлікті кепілзат беруші одан айырылып алмау үшін сақтандыра алады.

Негізгі қарыздың сомасы және ссуда бойынша процент толық өтелмейінше қарыз алушының жылжымайтын мүлікті үшінші тұлғаға сатуына немесе оның мүліктік құқығын беруіне банктің жазбаша келісімінсіз құқығы болмайды.

Тест

1.Қарыз алушының заңды тұлға ретіндегі беделі және қарызды қайтарудағы жауапкершілігі және несие мақсатының банктің несиелік саясатына сай келуі:

А) қарыз алушының капиталы;

Ә) қарыз алушының мінездемесі;

Б) қаражатты қарызға алу қабілеті;

В) бақылау;

Г) дұрыс жауап жоқ;

2.Қарыз алушының активтерінің құны және несиелік келісімшартта көрсетілетін қарызды өтеуге қосымша көздердің болуы:

А) несиелік мәміле жасалатын жағдай;

Ә) несиенің қамтамасыз етілуі;

Б) бақылау;

В) қарыз алушының капиталы;

Г) дұрыс жауап жоқ;

3.Қарыз алушының несиелік қабілетін бағалауда мынадай көрсеткіштер пайдаланады:

А) ағымдағы өтімділік коэффиценті;

Ә) мерзімді өтімділік коэффиценті;

Б) активтер рентабельдігі;

В) барлық жауап дұрыс;

Г) дұрыс жауап жоқ;

4.Ағымдағы өтімділік коэффиценті төмендегідей анықталады:

А) ағымдағы активтер/ағымдағы міндеттеме;

Ә) пайда/кәсіпорын активтері;

Б) пайда/меншікті капитал;

В) ағымдағы активтер-запастар/ағымдағы міндеттеме;

Г) дұрыс жауап жоқ;

5.Мерзімді өтімділік коэффиценті төмендегідей анықталады:

А) ағымдағы активтер/ағымдағы міндеттеме;

Ә) пайда/кәсіпорын активтері;

Б) пайда/меншікті капитал;

В) ағымдағы активтер-запастар/ағымдағы міндеттеме;

Г) дұрыс жауап жоқ;

6.Активтер рентабельдігі төмендегідей анықталады:

А )ағымдағы активтер/ағымдағы міндеттеме;

Ә) пайда/кәсіпорын активтер;

Б) пайда/меншікті капитал;

В) ағымдағы активтер-запстар/ағымдағы міндеттеме;

Г) дұрыс жауап жоқ;

7.Несиелік қабілетті бағалаудағы CAMPARI әдісінің «Р» компоненті нені білдіреді?

А) сұрайтын несие сомасының негіздемесі;

Ә) несиенің қайтару мүмкіндігі;

Б) потенциалды қарыз алушы туралы ақпарат;

В) несиенің мақсаты;

Г) дұрыс жауап жоқ;

8.Банктің несиелік жұмысын ұйымдастыру негізінен және несиелеу процесіне қажетті құжаттар жүйесін жасау шарттары:

А) несиелік саясат;

Ә) несиелік механизм;

Б) несиелік бақылау;

В) несиелік тәуекл;

Г) дұрыс жауап жоқ;

9.Нарықтық қатынастарға сай экономиканың тиімді дамуын қамтамасыз ететін несие түрлерінен,несиелеу принциптерінен,несиелеу әдістері мен тәсілдерінен және несиелік тәуеклді басқарудан тұратын экономикалық механизмнің құрамдас бөлігі:

А) несиелік механизм;

Ә) несиелік саясат;

Б) несиелік бақылау;

В) несиелік тәуекл;

Г) дұрыс жауап жоқ;

10.Қарыз алушының банктен алған несиесі бойынша қарызын немесе оған есептелген сыйақысын өз уақытында қайтара алмауына байланысты банктің зиян шегуін сипаттайды:

А) несиелік механизм;

Ә) несиелік саясат;

Б) неселік бақылау;

В) несиелік тәуекл;

Г) дұрыс жауап жоқ;

11.Коммерциялық несие – бұл:

А) банкте шоғырылған қаражат қорынан клиенттерге қайтарым мерзімін белгілеп,ақша түрінде берілетін ненсие;

Ә) несиегер болып шаруашылық жүргізуші субъектілер табылатын несие;

Б) мемлекет қатысатын несиелік қарым-қатынастардың жиынтығы;

В) жылжымайтын мүлікткерді кепілдікке қалдырып ақша түрінде алынатын несие;

Г) дұрыс жауап жоқ;

12.Банктік несие – бұл:

А) банкте шоғырланған қаражат қорынан клиенттерге қайтарым мерзімін бнлгілеп,ақша түрінде берілетін несие;

Ә) несиегер болып шаруашылық жүргізуші субъектілер табылатын несие;

Б) мемлекеттік қатысатын ненсиелік қарым-қатынастардың жиынтығы;

В) жылжымайтын мүліктерді кепілдікке қалдырып ақша түрінде алынатын несие;

Г) дұрыс жауап жоқ;

13.Мемлекеттік несие – бұл:

А) банкте шоғырланған қаражат қорынан клинеттерге қайтарым мерзімін белгілеп,ақша түрінде берілетін несие;

Ә) несиегер болып шаруашылық жүргізуші субъектілер табылатын несие;

Б) мемлекет қатысатын несиелік қарым-қатынастардың жиынтығы;

В) жылжымайтын мүліктерді кепілдікке қалдырып ақша түрінде алынатын несие;

Г) дұрыс жауап жоқ;

14.Халықаралық несие бұл:

А) банкте шоғырланған қаражат қорынан клиенттерге қайтарым мерзімін белгілеп,ақша түрінде берілетін несие;

Ә) несиегер болып шаруашылық жүргізуші субъектілер табылатын несие;

Б) мерзімді белгілеу,пайыз төлеу және кері қайтару келісімімен тауар және валюта ресурстарын беруге байланысты халықаралық экономикалық қатынастар аясындағы қарыз капиталының қозғалысы;

В) мемлекет қатысатын несиелік  қарым-қатынастардың жиынтығы;

Г) дұрыс жауап жоқ;

15.Мемлекеттік несиенің түрлері:

А) ішкі және сыртқы несие;

Ә) тура және жанама несие;

Б) негізгі және қосалқы несие;

В) негізгі және жанама несие;

Г) дұрыс жауап жоқ;

16.Тұтыну несиесі  бұл:

А) банктердің өзара уақытша бос ақшаларын бір-біріне несиеге беру;

Ә) төлемін кейінге қалдырып тұтыну тауарларын несиеге беру;

Б) өндірісті ұлғайтуға берілетін несие;

В) жылжымайтын мүлікткерді кепілдікке алып ұзақ мерзімге ақшалай берілетін несие;

Г) дұрыс жауап жоқ;

17.Банкаралық несие бұл:

А) банктердің өзара уақытша бос ақшаларын бір-біріне несиеге беруі;

Ә) өндірісті ұлғайтуға берілетін несие;

Б) төлемін кейінге қалдырып тұтыну тауарларын несиеге беру;

В) жылжымайтын мүліктерді кепілдікке алып ұзақ мерзімге ақшалай берілетін несие;

Г) дұрыс жауап жоқ;

18.Ипотекалық несие бұл:

А) банктердің өзара уақытша бос ақшаларын бір-біріне несиеге беру;

Ә) өндірісті ұлғайтуға берілетін несие;

Б) төлемін кейінге қалдырып тұтыну тауарларын несиеге беру;

В) жылжымайтын мүліктерді кепілдікке алып ұзақ мерзімге ақшалай берілетін несие;

Г) дұрыс жауап жоқ;

19.Консорциалдық несие бұл:

А) бірнеше банк бірігіп үлкен көлемде берілетін несие;

Ә) банктердің өзара бос ақшаларын бір-біріне несиеге беруі;

Б) төлемін кейінге қалдырып тұтыну тауарларын несиеге беру;

В) жылжымайтын мүліктерді кепілдікке алып ұзақ мерзімге ақшалай берілетін несие;

Г) дұрыс жауап жоқ;

20.Мерзіміне байланысты несиенің түрлері:

А) тұтыну,ипотекалық несиелер;

Ә) банктік,коммерциялық,мемлекеттік несиелер;

Б) қысқа мерзімді,орта мерзімді,ұзақ мерзімді несиелер;

В) а және ә;

Г) дұрыс жауап жоқ;

21.Несие пайызы бұл:

А) банкіге берілген кепілзаттың бағасы;

Ә) несиеге берілетін қаржының өзіндік құны;

Б) ол уақытша қолдануға берілген құнның бағасы болып табылатын объективті экономикалық санат;

В) а және ә;

Г) дұрыс жауап жоқ;

22.Несиелік мекемелердің түрлеріне қарай қарыз пайызының түрлері:

А) коммерциялық,банктік,тұтыну пайызы;

Ә) орталық банктің есепке алған пайызы,банктік пайыз,ломбард операциялары;

Б) депозиттік пайыз,ссудалық пайыз,банкараалық несие бойынша пайыз;

В) а және ә;

Г) ә және б;

23.Банктік пайыздың деңгейіне әсер тигізетін факторлар:

А) несиенің нысаны мен түрлері;

Ә) банктердің түрлері мен олардың арасындағы бәсекелестік;

Б) неиеге берілген құнның өзіндік құны,орталық банк саясатының реттеу бағыты,несиеге сұраныс пен ұсыныстың сәйкестігі;

В) а және ә;

Г) дұрыс жауап жоқ;

24.Несие пайызының бөлу атқарымы:

А) барлық құнның емес,жаңадан құрылған құнның бөлінуін білдіреді;

Ә) меншік иесін ауыстырумен бірге жүреді,яғни қарызға алушы пайызды кредит берушіге береді және меншік құқығы оған ауысады;

Б) оның экономикадағы рөлін анықтайды;

В) а және ә;

Г) дұрыс жауап жоқ;

25.Базалық мөлшерлеме – бұл:

А) пайыздың орташа мөлшерлемесі,олар бойынша сенімді қарызға алушыларға немесе банкілерге олардың депозиттерін орналастыру арқылы несиелер беріледі,яғни бірінші сыныпты клиенттерге арналған қауіп-қатерсіз мөлшерлемелер;

Ә) кредит ресурстарына сұраныс пен ұсыныс  арақатынасын және инфляциялар қарқындарын ескеріп белгіленеді;

Б) атаулы мөлшерлемеден нақты инфляция қарқынын шегеру арқылы анықталады;

В) а және ә;

Г) ә және б;

26.Атаулы мөлшерлеме – бұл:

А) кредит ресурстарына сұраныс пен ұсыныс арақатынасын және инфляциялар қарқындарын ескеріп белгіленеді;

Ә) кредит келісімшартының қолданылатын бүкіл мерзіміне өзгерісіз белгіленеді;

Б) атаулы мөлшерлемеден нақты инфляция қарқының шегеру арқылы анықталады;

В) а және ә;

Г) дұрыс жауап жоқ;

27.Нақты пайыз мөлшерлемесі – бұл:

А) атаулы мөлшерлемеден нақты инфляция қарқынын шегеру арқылы анықталады;

Ә) кредит келісімшартының қолданылатын бүкіл мерзіміне өзгеріссіз белгіленеді;

Б) нарық конъюнгтурасына,экономика жағдайына және т.б.сәйкес өзгереді;

В) а және ә;

Г) дұрыс жауап жоқ;

28.Жай пайыздық мөлшерлеме – бұл:

А) капиталдың бір және сол шамасына барлық мерзім ішінде есептеледі;

Ә) мемлекет,Ұлттық банк,банкілер қауымдастығы,ҚР бақылау және қадағалау агенттігі реттейді;

Б) мөлшерлеменің деңгейі мен қозғалысы несие капиталдары нарығының жағдайынан,ақша және қор нарықтарынан және басқаларынан тәуелді;

В) а және ә;

Г) ә және б;

29.Күрделі пайыздық мөлшерлеме – бұл:

А) пайыздық төлем әрбір есеп айырысу кезеңінде алдындағы кезеңнің капиталына қосылады;

Ә) мөлшерлеменің деңгейі мен қозғалысы несие капиталдары нарығының жағдайынан,ақша және қор нарықтарынан және басқаларынан тәуелді;

Б) нарық конъюнгтурасына,экономика жағдайына және т.б. сәйкес өзгереді;

В) а және ә;

Г) дұрыс жауап жоқ;

30.Нарықтық мөлшерлеме – бұл: 

А) нарық конъюнгтурасына,экономика жағдайына және т.б. сәйкес өзгереді;

Ә) мөлшерлеменің деңгейі мен қозғалысы несие капиталдары нарығының жағдайынан,ақша және қор нарықтарынан және басқаларынан тәуелді;

Б) капиталдың бір және сол шамасына барлық мерзім ішінде есептеледі;

В) а және ә;

Г) дұрыс жауап жоқ;

31.Кредит жүйесі дегеніміз не?

А) бұл банктік несиелеудің нысандары мен әдістерінің жиынтығы;

Ә) бұл банктік мекемелер;

Б) бұл несиелік қатынастардың,несиелеудің нысандары мен несиелік мекемелердің жиыньығы;

В) бұл банктердің жиынтығы;

Г) дұрыс жауап жоқ;

32.Елдегі ақша айналысын реттейді,заңды және жеке тұлғаларға түрлі қызметтер көрсетеді,мұнда экономикалық қатынастар пайда болады,оларды кредит қатынастарына жатқызуға болады:

А) кредит жүйесі;

Ә) қаржы жүйесі;

Б) ақша жүйесі;

В) а және ә;

Г) ә және б;

33.Кредит жүйесі құрамына мыналар кіреді:

А) банктік және парабанктік жүйе;

Ә) банктік және ақша жүйесі;

Б) парабанктік және қаржы жүйесі;

В) а және ә;

Г) дұрыс жауап жоқ;

34.Парабанктік жүйеге мыналар жатады:

А) банктік емес мекемелер және пошта-жинақ жүйесі;

Ә) орталық және коммерциялық банктер;

Б) тек несиелік серіктестер;

В) а және ә;

Г) дұрыс жауап жоқ;

35.Ақшалай қаражатты,оның ішінде облигациялық заемдар,акциялар мен басқа бағалы қағаздарды ұзақ мерзімге шоғырландыруға және ұзақ мерзімді несиелер беруге маманданады:

А) инвестициялық және инновациялық компаниялар;

Ә) ипотекалық компаниялар;

Б) ломбардтар;

В) а және ә;

Г) ә және б;

36.Жер және жылжымайтын мүлік кепілдігімен ұзақ мерзімді неггізде қаражаттарды тарту және орналастыру жөніндегі кредит операцияларын іске асырады:

А) сақтандыру компаниялары;

Ә) ипотекалық компаниялар;

Б) инвестицициялық және инновациялық компаниялар;

В) а және ә;

Г) дұрыс жауап жоқ;

37.Жылжымалы мүліктердің кепілдігімен несиелер беретін кредит мекемелкрі болып табылады:

А) ломбардтар;

Ә) ипотекалық компаниялар;

Б) кредит серіктестігі;

В) а мен ә;

Г) дұрыс жауап жоқ;

38.Халықтың салымдарын жұмылдырып,ірі капиталға ие болады және оны корпорацияның акцияларымен облигацияларын сатып алуға жұмсайды:

А) жеке меншік және мемлекеттік зейнетақылық қорлар;

Ә) ломбардтар;

Б) ипотекалық компаниялар;

В) а және ә;

Г) ә және б;

39.Банк болып есептелмейтін өзінің қатысушыларына кредиттеу мен қызмет көрсету мақсатында құрылған,өз қызметін және банк операцияларынын басқа түрлерін ҚР «Кредит серіктестер жөніндегі» заңымен анықталған Ұлттық банкінін лицензиясы негіздемесінде жүзеге асыратын заңды тұлға:

А) кредит серіктестері;

Ә) ломбардтар;

Б) ипотекалық компаниялар;

В) а және ә;

 Г) дұрыс жауап жоқ;

40.Парабанктік жүйенің құрамдас бөлігі:

А) қаржы жүйесі;

Ә) пошта-жинақ жүйесі;

Б) ақша жүйесі;

В) а және ә;

Г) дұрыс жауап жоқ;

